
Abstract. STEAM integration is an effective method for developing information-process thinking in education.
This approach combines interdisciplinary knowledge and enhances students’ problem-solving skills. STEAM
projects foster creativity and logical thinking simultaneously. Practical activities integrated with information
technology expand the depth of cognitive processes. Additionally, STEAM education helps students develop
independent and critical thinking skills.

STEAM INTEGRATSIYASI ORQALI AXBOROT-PROTSESSUAL TAFAKKURNI
RIVOJLANTIRISHNING SAMARALI YO‘LLARI

Xayitova Dilovar Ismat qizi,
Buxoro davlat universiteti, assistant
E-mail: d.i.xayitova@buxdu.uz

Annotatsiya. STEAM integratsiyasi ta’lim jarayonida axborot-protsessual tafakkurni rivojlantirish uchun samarali
vositadir. Ushbu yondashuv fanlararo bilimlarni birlashtirib, talabalarning muammolarni hal qilish ko‘nikmalarini
oshiradi. STEAM loyihalari ijodkorlik va mantiqiy fikrlashni birga rivojlantirishga yordam beradi. Axborot
texnologiyalari bilan birlashtirilgan amaliy mashg‘ulotlar tafakkurning chuqurligini kengaytiradi. Shu bilan birga,
STEAM ta’limi talabalarda mustagqil va tanqidiy fikrlashni shakllantiradi.

Kalit so‘zlar: STEAM integratsiyasi, axborot-protsessual tafakkur, ta’lim, ijodkorlik, muammolarni hal qilish.

DOI: https://doi.org/10.47390/SPR1342V5110Y2025N89

Kirish. Zamonaviy ta’lim jarayonida o‘quvchilarning tanqidiy fikrlash, muammolarni hal
etish va axborotni samarali qayta ishlash qobiliyatlarini shakllantirish muhim ahamiyat kasb
etadi. Axborot-protsessual tafakkur (computational thinking) bu murakkab muammolarni
yechish uchun axborotni tahlil qgilish, uning strukturaviy elementlarini aniqlash va algoritmik
yechimlar yaratish jarayonidir. Bugungi kunda STEAM (Fan, Texnologiya, Muhandislik, San’at
va Matematika) yondashuvi axborot-protsessual tafakkurni rivojlantirish uchun samarali
vosita sifatida tan olinmoqda. Ushbu maqolada STEAM integratsiyasi orqali tafakkur
ko‘nikmalarini rivojlantirishning asosiy samarali yo‘llari tahlil gilinadi.

So‘nggi yillarda algoritmlash, kodlash va dasturlash ta’limi keng qamrovli va o‘qitishda
samarali natijalarga erishish borasida ko‘plab faoliyatlar amalga oshirilayotgan mavzulardan
biri hisoblanadi. Dasturlashni o‘rganish, kod yozishdan tashqari, shaxslarning ijodiy fikrlash,
hamkorlikda o‘rganish, muammoni hal qilish kabi ko‘nikmalarni rivojlantirishda muhim rol
o‘ynashi bilan bir qatorda shaxsga ko‘plab xususiyatlar berishiga urg‘u qaratishimiz muhimdir.

Chunki jamiyatimizga har tomonlama yetuk shaxslarni tayyorlab berish jarayonida dasturlash
uzluksiz ta’limning barcha bosqichlarda berilishi to‘gri yondashuv ekanligi ko‘rish mumkin.

Bugungi kunda “Informatika va axborot texnologiyalari” fani boshlang‘ich sinfdan
boshlab o‘qitilayotgani, o‘quvchilar kichik yoshdan algoritmlash va dasturlash bilan
tanishishlariga zamin yaratdi. Dasturlashga ilk qadam sifatida kod bloklarini yaratishi uchun
algoritmik tuzilishga ega Blockly, Code.org, Tynker, App Inventor, MakeCode, Snap!, Stencyl
kabi ko‘plab tillar mavjudligi, ularning orasida dasturlashni o‘qitishda maktablarda Scratch
dasturidan foydalanilayotganini ko‘rishimiz mumkin. Scratch dasturini 2003-yilda
Massachusetts Texnologiya Instituti (MIT) tomonidan ishlab chiqilgan vizual dasturlash
vositasi bo‘lib, MIT tomonidan yaratilgan veb-sayt orqali tayyorlangan loyihalar
foydalanuvchilar bilan almashilishi va muloqot qilinishi mumkinligini bildiradi. Scratch dastur
yordamida shaxs tafakkurining bir qismi bo‘lgan muammoni hal qilish ko‘nikmalarining
shakllanishida samarali natijalar olingani haqidagi tadqiqotlar amalga oshirilgan[1].

O‘tkazilgan tadqiqotlar shuni ko‘rsatadiki, dasturlash ta’limi axborot-protsessual
tafakkur ko‘nikmalarini tushunish va rivojlantirish yo‘lida samarali vosita hisoblanadi[2].
Bundan tashqari, axborot-protsessual tafakkur ichiga kiradigan muammoni hal qilish
ko‘nikmalarini shakllantirish jarayonida dasturlash va dasturlash tushunchasiga doir
algoritmik tafakkur ta’limi axborot-protsessual tafakkurga ijobiy ta'sir ko‘rsatadi, deyish
mumkin|[3].

STEAM integratsiyasi va uning ta’limdagi o‘rni. STEAM yondashuvi ta’limda fan va
texnologiyalarning birlashtirilgan ko‘rinishini ta’'minlab, o‘quvchilarga kompleks va interfaol
muhit yaratadi. Bu integratsiya o‘quvchilarning ijodiy va tanqidiy fikrlashini kuchaytirish,
muammolarga innovatsion yondashuvlarni rivojlantirish imkonini beradi. STEAM konsepsiyasi
doirasida o‘qitish nafagat nazariy bilimlarni, balki amaliy ko‘nikmalarni ham o‘z ichiga oladi, bu
esa axborot-protsessual tafakkurning shakllanishida muhim ahamiyatga ega.

Axborot-protsessual tafakkur — muammoni hal qilish uchun yechimni loyihalash,
amalga oshirish va algoritmik tafakkur ko‘nikmasini rivojlantirish jarayoni deb ta’riflanishi
mumkin. Yoki axborot-protsessual tafakkurni muammoni aniglash va yechimini ishlab chiqish
uchun algoritmlarni belgilash holati sifatida ifodalashi atamaning mazmunini yanada kengroq
yoritib beradi. Wing axborot-protsessual tafakkurni kompyuter samarali bajarishi mumkin
bo‘lgan tarzda muammoni shakllantirish va uning yechimini izlash jarayonini oz ichiga olgan
tafakkur deb ta’riflaydi[4].

Kompyuter fanlari o‘qituvchilari assotsiatsiyasi (Computer Science Teachers
Association (CSTA) va ta'lim sohasida texnologiyalarni samarali va innovatsion tarzda
go‘llashni rivojlantirishga qaratilgan xalqaro tashkilot (International Society for Technology in
Education, ISTE) birgalikda olib borgan tadqiqotda axborot-protsessual tafakkur bir nechta
xususiyatlarni o‘z ichiga olgan jarayon ekanligini ta’kidlagan[5]. O‘quvchilarning algoritmlash
va dasturlash kompetentsiyalarini STEAM texnologiyalari vositasida rivojlantirish metodikasi,
axborot-protsessual tafakkur ko‘nikmasining raqamli texnologiyalar bilan bog'liq amaliy
tajribalar (dasturlash, ishlab chigarishga asoslangan texnologiyalar) orqali shakllanishi va
rivojlanishi bilan bevosita bog‘liqg bo‘lib, algoritmlash va dasturlash mazkur tafakkur turining
tarkibiy va muhim o‘zgaruvchisi sifatida namoyon bo‘ladi.

STEAM asosiy ko‘nikmalari tarkibida ko‘plab o‘zgaruvchilar va omillar mavjudligini
inobatga olgan holda, STEAM o‘quvchilarga fan, texnologiya, muhandislik, san’at va

matematikani real hayot muammolariga tatbiq etish imkonini beruvchi maktab, jamiyat,
tadbirkorlik dunyosi va turli global tashabbuslar o‘rtasida ko‘prik bo‘lishni, igtisodiyotda
raqobatbardoshlik qobiliyatini shakllantirish va rivojlantirishni magsad qilgan yondashuvdir.
So‘nggi yillarda mamlakatimiz miqyosida STEAM ta’limining namunalari sifatida baholangan
tadqgiqotlar tez sur’atlar bilan ortgan bo‘lsa-da, STEAM nima ekani, o‘quv dasturlaridagi o‘rni va
sinfda ganday tatbiq etilishi borasida hali hanuz bir to’xtamga kelingani yo‘q. Ushbu ifodadan
kelib chiqgan holda, STEAM tushunchasini tushuntirish va anglash, STEAM ta’limining qaysi
bosqgichda qo‘llanilishi, o‘quv dasturlarida va qo‘llanilgan ta’lim bosqichlarida qanday joriy
etilishi borasida ko‘proq tadqiqot olib borish, STEAM ta’limini tartibli bir holatga keltirish va
kerakli bosqichlarda o‘quv dasturlariga kiritish zarur ekanini yaqqol ko‘rish mumkin.

STEAM ta’limining asosiy usullari sanalgan fanlarni alohida o‘qitish, ayrim fanlarga urg‘u
berish, bir fan orqali boshqalarini integratsiya qilish va beshta fanni birlashtirib o‘qitish kabi
shakllarda namoyon bo‘lishini nazarda tutadi. O‘zbekiston misolida esa bu yondashuvni sinfga
olib kirish uchun integratsiyalashgan o‘qituvchilik tamoyillari tenglik, dolzarblik, fanlararo
yondashuv va sohaga xos chuqurlikka asoslanmoqda. Shu bilan birga, ushbu tamoyillar va
STEAM texnologiyalarining uyg‘unlashuvi orqali o‘quvchilarning algoritmlash va dasturlash
kompetensiyalarini rivojlantirish metodikasini takomillashtirish mumkin|[6].

STEAM orqali axborot-protsessual tafakkurni rivojlantirishning samarali yo‘llari
(1-rasm):

Loyihaga asoslangan o‘qitish. O‘quvchilarni real hayotdagi muammolarni STEAM
asosida yechishga yo‘naltirish orqali tafakkur ko‘nikmalarini mustahkamlash mumkin.
Loyihalar o‘quvchilarga ko‘p sohalarni birlashtirib, muammolarni kompleks tahlil gilish
imkonini beradi. STEAM asosidagi axborot-protsessual tafakkurni rivojlantirish yo‘llarini
maktab ta’limida samarali tarzda joriy etish uchun loyihaviy o‘qitishni har chorakda (1-jadval)
bir marta fanlararo loyiha topshiriqlari asosida tashkil etiladi.

1-jadval.
STEAM asosidagi axborot-protsessual tafakkurni rivojlantirish yo‘llarining tavsifi
Chorak Loyiha topshiriq nomi Fanlar Tavsif
Sologhe _muammolarn B, (il gt o
I texnologik yechim bilan bartaraf q y

Texnologiya ishlab chigadi (Arduino,

etish maketlar bilan).
Informatika Dars xonalaridagi elektr
I Fizika energiyasini avtomatik
I Smart maktab loyihasi Texnologiya bosh%grish tizimini
modellashtiradi.
Geografiya  Iqlim o‘zgarishlari bo‘yicha
I Mahalliy iqlim o‘zgarishlariga Biologiya monitoring olib boradi va 0z
qarshi kurash Informatika yechimlarini infografika yoki
dastur orqali taqdim etadi.
Informatika Sog‘lom ovqatlanish,
v Dasturlash  orqali  soglom Biologiya jismoniy faollik bo‘yicha
turmush tarzini targ‘ib qilish Jismoniy mobil ilova yoki veb-sahifa
tarbiya yaratadi.

Interfaol texnologiyalardan foydalanish. Dasturlash muhitlari, simulyatsiyalar va
vizual modellashtirish vositalari o‘quvchilarga murakkab jarayonlarni tushunishda yordam
beradi va axborotni qayta ishlashni osonlashtiradi.

Interfaol texnologiyalar Scratch, Tinkercad, Micro:bit, GeoGebra kabi platformalarda
darslarni tashkil gilish orqali informatika, fizika va matematika darslarini bir -biriga bog‘lashga
xizmat qiladi. Algoritmlash va dasturlash kompetensiyalarini rivojlantirish uchun sinfda
amalga oshirilishi mumkin bo‘lgan amaliy ishlar namunalari:

e Scratch yoki Blockly kabi platformalarda interaktiv hikoya, o‘yin yoki animatsiya
yaratish orqali algoritmlash asoslarini o‘rganish;

e Lego Mindstorms, mBot yoki Arduino kabi qurilmalar yordamida robotlarni dasturlash
va ularni muayyan vazifalarni bajarishga yo‘naltirish;

e 0O‘quvchilarga kundalik hayotdagi oddiy muammolarni (masalan, ma’lum harakatlarni
bajarish algoritmini yozish) qadam-bagadam algoritm sifatida ifodalashni o‘rgatish;

e Dastur bloklarini to‘gri tartibda joylashtirish orqali dastur ishlashini ta’minlash,
shuningdek shartlar va takrorlash operatorlarini qo‘llash;

e Matematik va mantiqiy masalalarni kodlash yordamida sonlarni tartiblash, eng katta
yoki eng kichik sonni topish kabi algoritmlar yozishni mashq qilish;

e O‘quvchilar o‘zlari yaratgan kichik o‘yinlarda algoritmlar yordamida harakatlarni
boshqarishni o‘rganishlari mumkin;

Bu amaliy ishlar nafaqat dasturlash ko‘nikmalarini, balki tanqidiy fikrlash, muammo hal
qilish va ijodiy yondashuvni ham rivojlantiradi.

Jamoaviy ish va hamkorlik. Guruhda ishlash o‘quvchilarning fikr almashish, muloqot
qilish va muammolarga turli nuqtai nazardan yondashish ko‘nikmalarini rivojlantiradi.
Jamoaviy ish va hamkorlik bo‘g‘inida o‘quvchilar kichik guruhlarga bo‘linib, umumiy bir
muammoni hal qilish yoki loyiha ustida ishlash orqali fikr almashadi, vazifalarni tagsimlaydi,
o‘zaro yordam beradi, mas’uliyatni his qiladi, ragamli platformalarda (Google Slides, Padlet,
Jamboard, Canva) vositalarda birgalikda ishlash imkonini beradi. Sinfdan tashqari tashkil
qilingan dasturlash, robototexnika, dizayn, ekologiya kabi to‘garaklarda o‘quvchilar jamoaviy
loyiha ustida ishlaydi. Rag‘batlantirish sifatida “STEAM Challenge”, “Ragamli Insho”, “Young
Innovators” kabi musobaqalarda o‘quvchilar birgalikda ishtirok etishadi. STEAM festivallarini
tashkil qilish gismida esa yilda bir marta tuman darajasida o‘tkaziladigan ko‘rgazmalarda
o‘quvchilar o‘z loyihalarini guruh bilan namoyish etadi. Natijada o‘quvchilarning shaxs sifatida
ijtimoiy ko‘nikmalar (muloqot, kelishuv), mas’uliyat va vaqtni boshqarish, real ish muhitiga
tayyorgarlik, muammoga turli yondashuvlar orqali yechim topish xususiyatlari shakllanadi.

Interdisciplinar yondashuv. STEAM elementlarini birlashtirish o‘quvchilarga
murakkab muammolarni turli sohalar doirasida ko‘rib chigish imkonini beradi, bu esa tafakkur
doirasini kengaytiradi. Integrallashgan o‘quv haftaliklari maktabda “STEAM haftaligi” tashkil
etilib, o‘quvchilar tanlangan muammoni barcha fanlarda tahlil giladi. Yakunida guruhlar loyiha
yoki taqdimot orqali yechimlar ishlab chiqadi. Afzalligi shundaki, o‘quvchilarda kompleks
fikrlash shakllanadi, real hayotiy muammolar bilan bog‘lanadi, fanlar o‘rtasidagi bog‘liglik
ochiq namoyon bo‘ladi, innovatsion va ijodiy yondashuvlar paydo bo‘ladi (2-jadval).

2-jadval.

Fanlararo (interdisciplinar)
yondashuv
Fizika: Energiyaning turlari va
o‘zgarish qonunlari
Informatika: Energiyani
tejaydigan aqlli qurilmalar
modellashtirish
Ekologiya: Atrof-mubhitga ta’siri
va barqarorlik muammolari
Geografiya: Suv manbalari va
tarqalishi
Suv resurslarini Biologiya: Suv sifatining tirik
boshqarish organizmlarga ta’siri
Texnologiya: Suvni tejovchi
texnologiyalar yaratish
Matematika: Harakat
trayektoriyalari va hisob-
Transport kitoblar
II Informatika tizimlarining Texnologiya: Avtonom transport
kelajagi modellarini loyihalash
San’at: Vizual dizayn va
ergonomik yechimlar

Hafta Fanlar Mavzular

Energiya

I Fizika manbalari

11 Texnologiya

Eksperiment va tajriba asosida o‘qitish. Amaliy ishlar orqali o‘quvchilar axborotni
qayta ishlash jarayonlarini mustahkamlaydi va yangi bilimlarni faol egallaydi. Eksperiment va
tajriba o‘quvchilarga nazariy bilimlarni real muhitda sinab ko‘rish, kuzatish, analiz qilish va
xulosa chiqarish imkonini beradi. Aynigsa, axborot-protsessual tafakkur shakllanishi uchun
amaliyot asosida o‘rganish muhim ahamiyatga ega.

Arduino loyihalari (informatika, fizika, texnologiya) shaklida haroratni o‘lchovchi
avtomatik sensor qurish, yorug‘likka javob beruvchi LED tizimlar mavzusi nuqtai nazaridan
o‘quvchilar kod yozadi, sxemani yig‘adi va real vaqt ichida kuzatadi.

Lego Education to‘plamlari (texnologiya, dizayn) oddiy robot qurish, masofa o‘lchash,
harakatga javob beruvchi modellar bunda o‘quvchilarda muammoga algoritmik yondashuv
rivojlanadi.

STEAM laboratoriya ishlari fizika tajribalari orqali elektr zanjirlarini yig‘ish, kuchlanish
o‘lchash asnosida 3D modellashtirish, oddiy mexanizmlarni yaratishni o‘rganadi.

Ijodkorlik va innovatsiyani ragbatlantirish. Zamonaviy ta’lim jarayonida
o‘quvchilarning faqat bilim emas, balki ijodiy fikrlash, yangicha yondashuv va innovatsion
qarorlar qabul qilish qobiliyatlarini rivojlantirish dolzarb ahamiyatga ega. Ayniqsa, STEAM
integratsiyasi orqali bu jihatlar samarali amalga oshiriladi. Amaliy shakllari:

Hackathon ma’lum bir muammo asosida jamoaviy tarzda muhim texnologik yechimlar
ishlab chigiladigan tanlov yoki seminar. Bunda o‘quvchilar real muammolar ustida ishlaydilar,
kichik vaqt ichida ishlaydigan prototip yoki loyiha yaratadilar, jamoaviy ishlash, tezkor fikrlash
va ijodiy yondashuv shakllanadi.

Kvest (topshiriqli o‘yinlar) o‘quvchilarning faol ishtirokini, muammoni izlash, mantiqiy
xulosa chiqarish, hamda ijodiy fikrlashini rag'batlantiradi. Fanlararo bog'liglikni yaratadi

(masalan, tarix ,informatika, matematika), o‘yin shaklida o‘rgatish orqali qizigishni
kuchaytiradi, har bir bosqichda yangi g‘oyalarni sinab ko‘rish imkoniyati yaratiladi.

Loyiha tanlovida o‘quvchilar o‘zlarining mustaqil yoki guruhiy loyihalari bilan
gatnashadilar. Bu tanlovlar orqgali o‘quvchilar muammo tahlili, yechim ishlab chiqish va
prezentatsiya qilish ko‘nikmalarini rivojlantiradilar, tanlov jarayonida ijodkorlik, texnik
tafakkur, hamda kommunikatsiya ko‘nikmalari shakllanadi, baholashda ijodkorlik,
funksionallik va innovatsion yondashuv mezon sifatida olinadi.

Startap g'oyalarni taqdim etish (pitching) jarayonida o‘quvchilarga o‘zlarining
startap g'oyalarini yaratish va taqdim etish imkoniyati beriladi. Bu ularga biznes fikrlash,
iqtisodiy asoslash, jamoa bilan ishlash, va bozorni tahlil qilish kabi ko‘nikmalarni o‘rgatadi,
innovatsion g'oyalarni ifodalash, vizual tagdimotlar tayyorlash va auditoriyaga ta’sir o‘tkazish
mashq qilinadi, mentorlar, investorlar yoki ustozlar ishtirokida “real hayot” mubhitiga
yaqinlashtirilgan baholash jarayoni bo‘lishi mumkin.

Loyihaga asoslangan o‘qitish
STEAM orqali axborot-

Interfaol texnologiyalardan foydalanish
protsessual tafakkurni

rivojlantirishning samarali @@ .
R &6 Fanlararo yondashuv
yo‘llari =

ljodkorlik va innovatsiyani rag‘batlantirish

1-rasm. STEAM orqali axborot-protsessual tafakkurni rivojlantirishning samarali
yo‘llari.

STEAM bo‘yicha o‘tkazilgan barcha ishlarning meta-tahlili asosida, STEAM ta’limi bilan
bog‘liq xalgaro tadqgiqotlar 1990-yillardan boshlanganligi aniqlanadi. O‘zbekistonda esa STEAM
sohasidagi tadqiqotlar so‘nggi besh yil ichida sezilarli darajada faollashgan[7]. STEAM
ta’limining turli o‘zgaruvchilar nuqtai nazaridan o‘rganilishi va tadqiqotlarning davom
ettirilishi muhim hisoblanadi. Axborot hisoblash fikrlash ko‘nikmalari va Scratch dasturi
bo‘yicha ko‘plab tadqgiqotlar mavjud bo‘lsa-da, bu tushunchalar bilan STEAM o‘rtasidagi
bog'liglik kam o‘rganilgan. Shu sababli, ushbu tadqgiqot o‘rta maktabning 6, 7 va 8-sinf
o‘quvchilarining kodlash ta’limiga bo‘lgan o‘z-o‘ziga ishonch darajasi, STEAM ko‘nikma
darajalari va axborot hisoblash fikrlash ko‘nikmalari hamda ularning o‘zaro munosabatlarini
aniqlashga qaratilgan[8].

Xulosa. STEAM integratsiyasi o‘quvchilarning axborot-protsessual tafakkurini
rivojlantirishda samarali vosita bo‘lib, ta’'lim jarayonini yanada interfaol va mazmunli qiladi.
Ushbu yondashuv ko‘nikmalarini o‘rgatish uchun loyihalarga asoslangan metodlar, interfaol
texnologiyalar, jamoaviy ishlash va interdisciplinar yondashuvlarni keng qo‘llash zarur.

Kelajakda STEAM asosidagi ta’limni yanada rivojlantirish va uni keng joriy etish axborot-
protsessual tafakkur ko‘nikmalarining yanada chuqurroq shakllanishiga yo‘l ochadi.

Ushbu tadqiqotning asosiy muammosi shundan iboratki, o‘quvchilarning blok asosidagi
kodlash ta’limiga bo‘lgan o‘z-o‘ziga ishonch darajalari, STEAM ko‘nikmalari va axborot
hisoblash fikrlash ko‘nikmalari qanday darajada ekanligini aniglash zarur. Tadqiqotning kichik
muammolari esa o‘quvchilarning ushbu ko‘rsatkichlari umumiy va sinf darajasiga ko‘ra qanday
farqlanishi, ular o‘rtasidagi bog'liglik va bashorat qilinish darajasini o‘rganish hamda
o‘quvchilarning STEAM, axborot hisoblash fikrlash va kodlashga oid fikrlarini aniglashdan
iborat. Ana shunday tahlil natijalari asosida, o‘quvchilarning algoritmlash va dasturlash
kompetensiyalarini  rivojlantirish  metodikasini STEAM texnologiyalari vositasida
takomillashtirish imkoniyatlari aniqlanib, ta’lim jarayonining samaradorligini oshirishga
xizmat qiladi.

